
 برصغیر میں دینی علوم کے احیاء و فروغ میں امام شاہ ولی اللہؒ کا کردار

The Role of Imam Shah Waliullah in the Revival and Promotion 

of Religious Studies in the Subcontinent 

College, Burewala, Pakistan. Email: abmajid089@gmail.com 

Dr. Muhammad Saeed Akhtar 

Assistant Professor, Department of Islamic Studies, University of Lahore, 

Pakistan. Email: saeed.akhtar@ais.uol.edu.pk 
 

Abstract  
 

The personality of Imam Shah Waliullah needs no introduction.The scope of your 

religious and scholarly services and reformation efforts in the subcontinent is very 

wide.Your scholarly contributions and greatness are recognized in all religious 

circles.Your efforts are related to education and teaching, authorship and compilation, 

reform of beliefs and morals, civilization and society, revival of religion and reformation 

of the Ummah.Shah Sahib solved the intellectual problems of far-sightedness in the light 

of esoteric religion.Shah Sahib harmonized different idioms.In Hadith and Fiqh, some 

people misunderstood the contradiction that was seen, it was resolved.He also said that 

there is no reference in the Quran and Hadith.Rather, the Hadith is in fact an 

interpretation of the Qur'an.as well as the people of the law and the people of the way 

who were disobedient to one another.Removed him.You referred to the thought of the 

Way over the Shari'ah, and said that the clash of knowledge and cognition is merely the 

result of misunderstanding.You have solved this problem in the best possible way. 

You devoted all your energies to the revival and development of religious knowledge. And 

for this purpose, Madrasah Rahimiyah was established.Through which you created a 

community of experts in religious sciences.He wrote rare books to solve the rational and 

intellectual problems faced by his literary services.It is a valuable source of Islamic 

literature.At the same time, you tried to awaken people from every walk of life in order to 

bring the Gathbandi and the Ummah out of decline.He played an active role in solving 

social and political problems. 

Keywords: ShahWaliullah, Reformation farsightedness, Gathbandi, Harmonized, 

Decline.  

 تعارف موضوع :

و کمالات کے مالک ہیں۔اور آپ کی شخصیت محتاج تعارف نہیں ہے۔برصغیر میں آپ کی  امام شاہ ولی اللہ ہمہ جہتی صفات

ملی خدمات اور عظمت کو تمام مذہبی  دینی اور علمی خدمات اور اصلاح امت کی کاوشوں کا دائرہ بہت وسیع ہے۔آپ کی علمی و

یس،تصنیف و تالیف،عقائد و اخلاق کی حلقوں میں تسلیم کیا جاتا ہے۔شاہ صاحب کی علمی و عملی کاوشیں تعلیم و تدر

اصلاح،احیائے دین اور اصلاح امت سے متعلق ہیں شاہ ولی اللہ ؒ نے برصغیر میں سب سے پہلے قرآن مجید کا فارسی زبان میں 

کے لیے داغ بیل ڈالی۔آپ نے دورجدید کے فکری مسائل کو علم اسرار  ترجمہ کیا۔آپ نے برصغیر میں علم حدیث کی ترویج 

کی روشنی میں حل کیا۔شاہ صاحب نے مختلف فقہی مسالک میں مطابقت پیدا کی۔حدیث و فقہ میں بعض لوگوں کو غلط فہمی  دین

سے جو تضاد نظر آ تا تھا،اس کو سلجھایا۔نیز آپ نے بتایا کہ قرآن و حدیث میں کوئی تعارض نہیں۔بلکہ حدیث دراصل قرآن ہی 

شریعت اور اہل طریقت میں جو ایک دوسرے سے بیزاری تھی۔اس کو دور کیا۔آپ سے مستنبط اور اس کی تشریح ہے۔نیز اہل 

نے طریقت کے افکار کو شریعت پر منطبق کیا،اور بتایا کہ علم اور معرفت کی رقابت محض غلط فہمی کا نتیجہ ہے۔آپ نے اپنی 

 حکمت سے اس مسئلہ کو بہترین اندازمیں حل فرمایا۔

ء و فروغ میں اپنی تمام تر توانائیاں صرف کیں۔آپ نے اس مقصد کے لیے مدرسہ شاہ صاحب نے دینی علوم کے احیا

رحیمیہ قائم کیا۔جس کے ذریعے آپ نے دینی علوم کے ماہرین کی ایک جماعت تیار کی۔آپ نے اپنی تصنیفی خدمات کے ذریعے 

 سرمایں ہیں۔نیزآپ نے  بوہ  ی درپیش عقلی و فکری مسائل کے حل کے لیے نادر کتب تحریر کیں۔جو اسلامی لٹریچر کا قیمتی

اور امت کو زوال سے نکالنے کے لیے ہر شعبہ زندگی کے لوگوں کو بیدار کرنے کی کوشش کی۔مسلمانوں کے درمیان باہمی 

و عملی  انتشار اور تنازعات ختم کرنے کے لیے علمی اور عملی اقدامات اٹھائے۔اور سماجی و سیاسی مسائل کے حل میں اپنا بھر پور علمی

 کردار ادا کیا۔

امام شاہ ولی اللہ ؒکی شخصیت ہمہ جہت صفات اور خداداد صلاحیتوں کی حامل ہے۔آپ کی علمی و عملی کاوشوں کے مجموعی طور 

 پر نمایاں دو دائرے ہیں۔

عت ۔پہلے دائرے میں آپ کی تعلیمی و تدریسی خدمات ہیں۔جس کے ذریعے آپ نے علماء کی ایک ایسی تربیت یافتہ جما1

حقہ تیار کی۔آپ کی تربیت یافتہ اس جماعت نے اسلامی علوم کی ترویج و اشاعت میں ہندوستان اور اطراف ہند میں نمایاں 

 خدمات سر انجام دیں۔

۔دوسرے دا ئرے کا تعلق  تصنیف و تا لیف سے ہے۔جس میں آپ نے اسلامی علوم و فنون کے مختلف موضوعات 2

۔یں تصانیف آپ کا علمی شاار ر ہیں۔جس کی یر ا اسلامی تار م میں نہیں تی۔آ۔آپ کی علمی و پربے مثال تصانیف قلمبند کی ہیں

 عملی خدمات کی تفصیل درج ذیل ہے۔

 ولادت و ابتدائی تعلیم

ء اپنے ننھیالی قصبہ پھلت ضلع مظفر نگر انڈیا 1703فروری  21ھ بمطابق 1114شوال بروز بدھ  4شاہ ولی اللہ کی ولادت 

۔آپ والد  بامی کی طرف سے فاروقی اور والدہ کی جانب سے صدیقی نسبت رکھتے ہیں۔اور آپ کے والد  بامی شاہ میں ہوئی

عبدالرحیم ؒ کا سلسلہ نسب بتیسویں پشت میں حضرت عمر فاروق اعظم سے جا ملتا ہے۔

1

 

ء 1707کے تقریباً چار سال بعد یں مغلیہ خاندان کے آخری نامور بادشاہ اورنگزیب عالمگیر کا دور تھا۔جو آپ کی پیدائش

میں فوت ہوا۔آپ کے والد شاہ عبد الرحیمؒ اپنے زمانے کے معروف عالم دین تھے۔انہوں نے آپ کا نام ولی اللہ رکھا۔جبکہ 

ؒ کی عمر 
ؒ
قطب الدین احمد آپ کا بشارتی نام اور عظیم الدین تاریخی نام تھا۔آپ کی ولادت کے وقت آپ کے والد شاہ عبدالرحی

سال تھی۔آپ کی والدہ کا اسم  بامی فخرالنساءتھا۔جو نہایت نیک اور عالمہ و فاضلہ خاتون تھیں۔شاہ صاحب بچپن ہی سے 60س

سنجیدہ مزاج اورسلیم الطبع تھے۔ابتداء ہی سے آپ کا حافظہ قوی تھا۔پانچ سال کی عمر میں والد  بامی نےآپ کو قرآن پاک کی 

 و سال میں آپ نے قرآن مجید ختم کیا۔تعلیم کے لیے مکتب میں بٹھایا۔اور د

 علامہ شبلی نعمانیؒ شاہ صاحب کی شخصیت کے بارے میں لکھتے ہیں۔

ابن تیمیہ ؒ اور ابن رشدؒ کے بعد،بلکہ خود انہی کے زمانے میں مسلمانوں میں جو عقلی تنزل اور فکری زوال شروع ”

دماغ)صاحب فکر ( پیدا ہوگا۔لیکن قدرت کو اپنی  ہواتھا۔ان حالات میں یں امید نہ تھی کہ پھر کوئی صاحب دل و

نیرنگیوں کا تماشہ دکھانا تھا۔کہ اخیر زمانے میں،جبکہ اسلام کا نفس بازپسیں)زوال پذیر ( تھا،شاہ صاحب جیسا نامور 

“شخص پیدا ہوا۔جس کی نکتہ سنجیوں کے آگے غزالیؒ،رازیؒ،اور ابن رشدؒ کے کارنامے بھی ماند پڑگئے۔

2

) 

عبدالرحیم ضیاء مقالات طریقت میں شاہ صاحب کے بچپن میں  تعلیم حاصل کرنے میں دل جمعی کے واقعات بیان کرتے 

ہیں۔کہ "آپ سبق پڑھتے ہوئے قبلہ رخ ہوکر مؤدب بیٹھتے تھے۔اور آپ کی یں عادت تھی کہ ہر روز صبح غسل فرماتے اور 

                                                      

 ۔419ء ص:1972رحیم بخش،حیات ولی،لاہور:مکتبہ طیبہ،،دہلوی، محمد  1

 ۔109،ص:ھ1341،علم الکلام،اعظم گڑھ:مطبع معارف،،نعمانیشبلی 2

 تھی۔اور دوران تعلیم پوری توہ  سبق پر رککوز رکھتے اور کوئی صاف ستھرا لباس زیب تن فرماتے۔نظافت آپ کو بہت عزیز

دوسری سر بمی اختیار نہ کرتے تھے۔

3

 

 اس طرح پا ی اوقات اور نظم و ضبط کی یں عادت پوری زندگی آپ کی عادت ثانیہ رہی۔

کمال میں اور ضبط کہ علوم و  فرماتے ہیں   ؒآپ کے صاحبزادے شاہ عبدالعزیزاپنے ملفوظات میں آپ کے بارے میں

اوقات میں بھی والد  بامی جیسا کوئی شخص کم ہی نظر آتا ہے آپ اشراق کے بعد بیٹھتے تو دوپہر تک نہ پہلو بدلتے ،نہ کھجلاتے اور 

تھوکتے گویا پورے انہماک سے اپنا علمی کا م سر انجام دیتے۔

4

 

ئی۔ب  آپ کی عمر پانچ سال کی ہوئی تو آپ کے والد ماجد نے شاہ صاحب نے اپنی ابتدائی تعلیم اپنے والدشاہ عبدالرحیم ؒ سے پا

آپ کو قرآن مجید کی تعلیم حاصل کرنے کے لیے مکتب میں بٹھا دیا۔آپ کی قوت حافظہ اور ذوق و شوق اس قدر تھا کہ آپ نے 

ر ورورت ارکان و دو سال میں قرآن مجید ختم کرلیا۔اس چھوٹی عمر میں جو بچوں کے کھیل کود کی عمر ہوتی ہے۔آپ نے بقد

فرائض کا علم بھی حاصل کرلیا۔

5

 

قرآن مجید کی تعلیم مکمل ہونے کے فوراً بعد یعنی سات سال کی عمر میں والد بزرگوار نے شاہ صاحب کو رکوہ  علوم عربی و 

ہ ولی اللہ کی فارسی کی تعلیم دینی شروع کردی۔چنانچہ دس سال کی عمر تک آپ نے ابتدائی عربی و فارسی رسالے پڑھ لیے۔شا

 تربیت والد  بامی شاہ عبدالرحیم ؒنے اس طرزپر کی کہ آپ کا دل کھیل کود اور بچگانہ مشاغل سے اچاٹ ہوگیا۔

 سفر حج و تحصیل علم حدیث 

شاہ صاحب نے پندرہ سال کی عمر میں تعلیم مکمل کی۔ اور والد کی وفات کے بعد، سترہ سال کی عمر میں مدرسہ رحیمیہ میں 

تدریس کا آغاز کیا اور تقریباً بارہ سال تک درس و تدریس میں مصروف رہے، جہاں انہوں نے تفسیر، حدیث، فقہ، اور دیگر دینی و 

ں میں اللہ نے آپ کو دین کے اسرار اور مقاصد شرعہ  کے مجھنے  کی صیرتت طا  کی۔بارہ سال عقلی علوم پڑھائے۔ ان بارہ سالو

ھ میں حج کی سعادت حاصل کی۔حج کے بعد، مکہ میں کچھ 1143تدریس کے بعد، شاہ صاحب حرمین شریفین روانہ ہوئے اور 

محمد کردی اور دیگر مشائخ سے حدیث کی تعلیم حاصل کی۔  وقت گزارا، پھر مدینہ منورہ چلے گئے اور وہاں ایک سال تک شیخ ابو طاہر

                                                      

 ۔8۔ص:ھ1291،متین کرتان پریس،حیدرآباد دکن ،مقالات طریقت،،عبدالرحیمضیاء 3

 ۔53:صمترجم،محمد علی لطفی،پاکستان ایجوکیشنل پبلشرز لمیٹڈ،کراچی، ملفوظات عزیزی، 4

ی،فقیر محمد،حدائق الحنفیہ لکھنؤ،مطبع منشی نول کشوور، 5

مؒ
ج لی

 ۔447ء ،ص:1939

واپسی پر دہلی آئے اور دوبارہ درس و تدریس شروع کیا۔اور واپسی پر ہندوستان کے مسلمانوں کو قرآن مجید کی طرف متوہ  کرنے 

 کے لیے دعوت دی۔

 طریقہ تدریس 

ں، انہوں نے تصنیف و تالیف، معارف گوئی، اور ابتداء میں، شاہ صاحب ہر فن کی کتابیں خود پڑھاتے تھے۔ بعد ازا

قرآن و حدیث کی تدریس پر اپنی توہ  رککوز کی۔ دیگر علوم و فنون کے لیے، انہوں نے اپنے شا بدوں میں سے ایک ایک شخص 

 تیار کیا اور متعلقہ فن کے طلباء کو اس کے سپرد کر دیا۔

 لیے ایک شخص تیار کرتے اور متعلقہ فن کے طلباء کو اس کے سپرد شاہ عبد العزیزؒ کہتے ہیں: "حضرت والد ماجد ہر فن کے

کرتے، اور خود معارف گوئی، تصنیف و تالیف، اور درس حدیث میں مشغول ہو جاتے۔

6

 

شاہ صاحب طلباء کو نیا سبق خود پڑھاتے اور پھر اس کے تمام پہلوؤں پر جامع بحث کرتے تھے۔ کہ  پروفیسر جلبانی لکھتے ہیں

ئل پیش کرتے وقت، ان کی توہ  مختلف مسلکوں کے درمیان اختلاف کو کم کرنے پر رککوز رہتی تھی۔ شاہ صاحب درس فقہی مسا

حدیث میں اختلافی مسائل پر غور کرکے ان کے درمیان تطبیق کی کوشش کرتے تھے، جس سے طلباء میں وسعت نظری اور 

تحقیق کا جذبہ پیدا ہوتا ہے۔

7

 

 قرآن فہمی کے لیے اقدامات

شاہ صاحب کے تجدیدی کارناموں میں سب سے اہم کارنامہ آپ کا عوام الناس کو قرآن حکیم سے جوڑنا ہے۔آپ کو اس 

بات کا پوری طرح ادراک تھا کہ مسلمانوں کی موجودہ پستی و زوال کا بنیادی سبب قرآن حکیم سے غفلت اور دوری ہے۔چنانچہ 

"فتح الرحمٰن فی ترجمۃ القرآن"کے نام سے ترجمہ کیا۔ ان حالات میں شاہ  اس مقصد کے لیے آپ نے قرآن کریم کا فارسی میں

صاحب کایں کام کس قدر مشکل تھا اس کا اندازہ اس بات سے لگایا جاسکتا ہے کہ شاہ صاحب کے اس کام پر بعض تنگ نظر علماء کے 

شاعت کے بعد ہی برصغیر میں عوام میں قرآن اکسانے پر لوگوں کے ایک  بوہ نے آپ پر قاتلانہ حملہ کیا۔" فتح الرحمٰن" کی ا

 فہمی کی تحریک پیدا ہوئی۔

شاہ ولی اللہ کا نقطہ نظر یں ہے کہ قرآن مجید کو بغیر کسی تفسیر کے براہ راست پڑھا جائے۔یعنی استاد کو چاہیئے کہ طلباء کو 

وستان میں شاہ صاحب کے والد شاہ قرآن کا اصل متن پڑھائے۔صرف متن قرآن مجید بغیر تفسیر کے پڑھانے کا سلسلہ ہند

عبدالرحیم نے شروع کیا۔اور شاہ صاحب نے اسے خوب عام کیا۔عموماً مفسرین قرآن کی تفسیر میں اللہ تعالی کے کلام سے ہٹ کر 

۔ ںں اپنے جیسے انسانوں کی تعبیرات میں الجھ جاتے ہیں۔اور قرآنی آیات کو حل کرنے اور اس پر غور کرنے کا موقع ہی نہیں ملتا

اس طرح بہت سا وقت اس کام پر خرچ ہوجاتا ہے۔یہی وہ  ہے کہ شاہ صاحب اپنے دور میں دورہ حدیث سے پہلے طلباء کو قرآن 

مجید کا دورہ کراتے تھے۔

8

 

اس لیے متن قرآن پاک کی تعلیم اور قرآن مجید کی شروحات و تفاسیر میں فرق ملحوظ خاطر رکھنا چاہیئے۔چونکہ قرآن مجید 

مختلف شروحات و تفاسیر مختلف ادوار کے حالات اور تقاضوں کے پیش نظر لکھی گئی ہیں۔اور قرآن حکیم کے بارے میں کی 

 حدیث مبارکہ ہے کہ قرآن کریم کے علوم کے خزانے تا قیامت باقی رہیں گے اور ختم نہیں ہونگے۔

لکبیر لکھی۔یں کتاب اصول تفسیر کے فن قرآن حکیم کے اس طرز پر مطالعے کے لیے شاہ صاحب نے فارسی میں الفوزا

میں یں اپنا ثانی نہیں رکھتی۔اصول تفسیر کے فن میں شاہ صاحب نے قرآنی علوم و مطالب کے بیان میں پانچ علوم بیان کیے 

ہیں۔آپ کی تحقیق یں ہے کہ قرآن مجید کے مفہوم اور معانی ان پانچ علوم سے باہر نہیں ہیں۔

9

 

 قرآن فہمی میں مشکلات

ہونے والا کوئی لفظ ہمارے لیے نامانوس ہوتا  قرآن کے بعض مقامات کو مجھنے  میں اس لیے مشکل پیش آتی ہے کہ وہاں استعمال

ہے۔اور چونکہ لفظ کا صحیح مفہوم ہمیں معلوم نہیں ہوتا اس لیے پوری آیت کا مطلب سمجھ نہیں آتا۔اس مشکل کا حل یں ہے کہ 

تو آیت کو  یں دیکھا جائے کہ صحابہ کرام،تابعین اور سلف کے زمانے میں اس لفظ کے کیا معنی تھے۔ب  یں معلوم ہوجائے گا

سمجھنا آسان ہوجائے گا۔دوسری مشکل یں ہوتی ہے کہ کبھی یں معلوم نہی ہوتا کہ کون سی آیت ناسخ ہے اور کون سی منسوخ۔اس 

علم کو نہ جاننے کی وہ  سے آیتوں کے مضامین میں تضاد نظر آتا ہے۔اور صحیح مفہوم سمجھ نہیں آتا۔اسی طرح کبھی شان نزول نہ 

 آیت کا صحیح مطلب مجھنے  میں مشکل پیش آتی ہے۔کبھی کسی ہ ک کوئی لفظ ذوفوف ہوتا ہے۔خواہ مضاف جاننے کی وہ  سے کسی

ہو ،موصوف ہو یا کچھ اور ہو۔اس حذف کی وہ  سے بھی آیت کا مضمون واضح نہیں ہوتا۔بعض اسباب اور بھی ہیں جن کی وہ  

ر واحد جمع سے ہے۔لہذا قرآن فہمی کے لیے ان تمام باتوں کا سے قرآن فہمی میں دشواری ہوتی ہے۔جن کا تعلق صرف و نحو او

 جاننا وروری ہے۔

 اسباب نزول 

عموماً مفسرین ہر آیت قرآنی کا ربط کسی نہ کسی قصے سے جوڑتے ہیں۔اور اکثر انہی قصوں کو ان آیات کا سبب نزول بتایا جاتا 

ہے۔لیکن شاہ صاحب کے نزدیک قرآن حکیم کے نزول کا مقصود اصلی انسانی قلوب کا تزکیہ اور عقائد باطلہ کی تردید ہے۔شان 

تے ہیں کہ اس کی دو اقسام ہیں۔پہلی قسم اس آیت کے کسی ظاہری واقعہ پر دلالت کرتی نزول کے بارے میں شاہ صاحب فرما

ہے۔جبکہ آیت کی دوسری قسم اس واقعہ کو معلوم کیے بغیر جس کی وہ  سے وہ نازل ہوئی تھی۔اپنے عام معنوں کے لحاظ سے 

تا ہے وہی حکم معتبر ہوتا ہے۔اور اس میں نزول آیت میں الفاظ کے لحاظ سے جو عام حکم پایا جاعمومی اور مستقل ہوتی ہے۔اس 

کے خاص سبب کا خیال نہیں کیا جاتا 

10

 اس لیے مختلف قسم کی آیتوں کا شان نزول بھی مختلف ہوتا ہے۔مثلاً 

 ۔علم مخاصمہ کی آیات کا شان نزول لوگوں کے غلط عقیدے ہیں۔1

 سرے پر ظلم و زیادتی ہے۔۔احکام کی آیتوں کا شان نزول لوگوں کے برے اعمال اور ایک دو2

 ۔علم تذکیر بآلاءاللہ ،علم تذکیر بایا م اللہ اور علم تذکیر بالموت والی آیتوں کا شان نزول یں ہے کہ لوگ  اللہ تعالی کی نعمتوں سے3

 ،اس کی نشانیوں سے اور موت و آخرت سے غافل ہیں۔

کو بہت زیادہ تفصیلات اور جزئیات کے ساتھ بیان لیکن اکثر مفسرین شان نزول کے حوالے سے بعض غیر وروری واقعات 

کردیتے ہیں۔جن کی کوئی ورورت نہیں ہوتی۔نیز ان کا قرآن کے مضامین سے کوئی تعلق نہیں ہوتا۔البتہ بعض آیات ایسی ہیں 

پیش  سے پہلےصلى الله عليه وسلم کے زمانے میں پیش آیا ہو یا آپ صلى الله عليه وسلم جن میں کسی خاص واقعے کی طرف اشارہ ملتا ہے۔خواہ وہ واقعہ نبی 

آیا ہو۔ایسی آیات کی تفسیر کرتے وقت اس سے متعلق واقعہ ورور بیان کرنا چاہیے۔کیونکہ اس کے بغیر اس مقام پر تشنگی محسوس 

 ہوتی ہے۔

 علوم پنجگانہ

نہ کو قرآن حکیم میں پانچ بنیادی علوم بیان ہوئے ہیں۔جنہیں علوم پنجگانہ یا علوم خمسہ کہا جاتا ہے۔قرآن حکیم میں ان علوم پنجگا

بیان کرنے کے لیے قدیم عربوں کا اسلوب اختیار کیا گیا ہے۔چنانچہ قرآن حکیم نے احکامی آیات کو مختصر انداز میں واضح کیا 

ہے۔فقہاء کی طرح تفصیلات اور جزئیات بیان نہیں کیں۔اسی طرح علم مخاصمہ کی آیات میں مخالفوں کے عقیدوں پر تقریری 

یاؒ نہ دلیلوں کے ساتھ بحث کا انداز اختیار نہیں کیا۔جیسا کہ بعد کے لوگوں کا  انداز میں کلام کیا ہے۔اور
طق

 

من
ان سے فلسفیانہ اور 

 طریقہ ہے۔بلکہ اللہ تعالی نے اپنے  وں کی ہدایت کے لیے جو کچھ وروری تھا۔اسے عام ترتیب کی پرواہ کیے بغیر بیان کیا ہے۔

 علم الاحکام 

اس علم کا دائرہ کار عبادات،معاملات ،معاشرت ،مکروہ اور حلال و حرام کی وضاحت کی گئی ہے۔علم الاحکام میں واب ،مستحب 

او ر سیاست تک پھیلا ہوا ہے۔ایسے احکام کی تشریح کرنا فقیہ اور مجتہد کا کا م ہے۔قرآن حکیم کے علم الاحکام کا سب سے پہلا نکتہ 

ہوئی تھی۔اس لیے وروری تھا کہ آپ ملت ابراہیمی کے وروری کی بعثت ملت ابراہیمی کے تناظر میں صلى الله عليه وسلم یں ہے آنحضور 

احکام و تعلیمات کو باقی رکھیں۔ان کو علاقائیت سے نکال کر عالمگیریت کا رنگ دیں۔اور ان کی تکمیل کریں۔اس لیے آپ نے 

کہ شریعت محمدیں کے احکام  پہلے عربوں کی اصلاح کی اور پھر ان کے ذریعے باقی قوموں کی اصلاح کا کام کیا ۔اس لیے وروری تھا

 کی بنیاد عربوں کے مزاج اور عادات پر رکھی جائے۔

 علم المخاصمہ 

علم المخاصمہ کاتعلق چار  بوہوں یعنی یہود،نصاریٰ ،مشرکین اور منافقین نیز ان کے باطل  عقائد کے تعارف کے ساتھ 

 ہے۔اس بحث و مباحثہ کے دو حصے ہیں۔ ہے۔اس علم کی تشریح کرنا متکلمین یعنی علم کلام کے ماہرین کے ذمے

پہلا حصہ وہ ہے جس میں ان کے غلط عقیدوں کی تردید کی گئی ہے۔دوسرے حصے میں ان کے اعتراضات اور شبہات کا جواب دیا 

 گیا ہے۔

 علم تذکیر بآلاء اللہ 

کی ہدایت و اصلاح کے لیے نازل یں اللہ کی نعمتوں اور اس کی نشانیوں کے ذریعے سمجھانے کا علم ہے۔قر آن حکیم انسانیت 

ہوا۔اللہ تعالی نے اپنی حکمت سے صرف ان نعمتوں اور نشانیوں کے ذریعے نصیحت کی ہے۔جن کو اکثر لوگ جانتے اور پہچانتے 

ہیں۔اس میں پیچیدہ امور پر بحث نہیں کی۔اللہ تعالی کے اسمائے حسنی اور صفات کا تذکرہ اس انداز سے کیا گیا ہے کہ جس سے 

لی ل و و م ر رنے و والا شخص بھی ان کو آسانی سے سمجھ سکتا ہے۔اور ان کو مجھنے  کے لیے سفے ا اور طق م میں ارترت معمو

وروری نہیں۔اس علم کے لحاظ سے قرآن مجید میں اللہ تعالی کی نعمتوں اور اس کی نشانیوں کا ذکر ہے۔آسمان و زمین کی تخلیق کا 

 کا محتاج ہے اس کی وضاحت کی گئی ہے۔اور اللہ تعالی کی صفات کا تذکرہ ملتا ہے۔علم تذکیر بیان ہے۔انسان جس ہدایت اور تعلیم

 بآلا ءاللہ میں لوگوں کو ذات باری کی قدرت اور اس کی نشانیوں کی طرف متوہ  کیا گیا ہے

 علم تذکیر بایام اللہ

حکیم میں مذکور ہیں۔اس میں اللہ تعالی کے نیک یں وہ علم ہے جو ان تاریخی واقعات اور حالات سے متعلق ہے۔جو قرآن 

 وں پر اس کے انعامات کا اور نافرمانوں پر اس کے عذاب کا تذکرہ ہے۔اس حوالے میں قرآن حکیم نے صرف ان واقعات کو 

قوم بیان کیا ہے جنہیں لوگ پہلے سے جانتے تھے۔یا ا کے بارے میں انہوں نے کچھ سن رکھا تھا۔جیسے قوم نوح،قوم عاد،

ثمودکے واقعات جنہیں وہ اپنے باپ دادا سے سنتے آئے تھے۔یا حضرت ابراہیمؑ اور انبیائے بنی اسرائیل کے حالات جن سے اہل 

عرب کو یہودںں کے ذریعے جو وہاں صدںں سے رہ رہے تھے۔کچھ نہ کچھ خبر تھی۔چنانچہ قرآن میں بار بار انہی واقعات کا ذکر 

ت سے اہل عرب بے خبر تھے۔یا ان کے بارے میں بہت کم سن رکھا تھامثلاً ایران ،ہندوستان کے کیا گیا۔اور جن تاریخی واقعا

تاریخی واقعات تو قرآن حکیم نے ان واقعات کا تذکرہ نہیں کیا۔علم تذکیر بایام اللہ میں ماضی کے ان واقعات کا تذکرہ ہے جس 

 ور نافرمان قوموں پر اللہ کا عذاب نازل کیا گیا ہے۔میں حکم الہی کو ماننے والی اقوام پر اللہ کے انعامات ا

 علم تذکیر موت وما بعد الموت

اس میں موت اور اس کے بعد پیش آنے والے احوال و موجود ہے۔علم تذکیر موت وما بعد الموت کا بیان بھی قرآن حکیم میں 

کی بے بسی،رکنے کے بعد اس کو جنت یا اس میں انسان پر موت کی حالت طاری ہونے،اس وقت انسان واقعات کا ذکر ہے۔

کا آسمان   دوزخ دکھائے جانے اور عذاب کے فرشتوں کے آنے کا ذکر ملتا ہے۔اس کے علاوہ قیامت کی نشانیاں،حضرت عیسیؑ

سے نزول،دجال کا ظاہر ہونا،صور پھونکا جانا،لوگوں کا میدان محشر میں جمع ہونے،اعمال کا حساب کتاب ہونا،اعمال ناموں کا 

اہل عرب کے ہاں دائیں یا بائیں ہاتھ میں ملنا،اہل ایمان کا جنت میں داخل ہونا اور کافروں کا دوزخ میں بھیجا جانا مذکور ہے۔

عجیب و پر خطر واقعات   نبؒ  سے کرتے تھے۔اور ان میں وہ 
ی ب

 

ش

 

ت

فصاحت و بلاغت کی نشانیانیاں ان کے قصائد تھے۔جن کا آغاز وہ 

قدیم دستور تھا۔اس اسلوب کو قرآن حکیم کی بعض سورتوں میں بھی اختیار کیا گیا۔ ہے۔جیسا  بیان کرتے تھے۔ان کے ہاں یں

Gɗ  کہ
ᴹ
ᴬᴂʖ
ᴶM
ᴬᴂɾʤ̝̋E "ɂBɱIɟEɲ GɒMEɱGɟ

ᴹᴂ
ɳʤ̞
ᴱ
ʕ ᵽɄɑʖEɽ--- ɂBɱ

ᴵ
ʙG̋ Gɗ
ᴹ
ᴬ
ᴱ
ʦGʬ
ᴹ
ᴬEᾚ
ᴵ
ή̞
ᴱ
ʕ ɂBI̋ɰ
ᴱ
ɮ Gɗ
ᴹ
ᴬEĜɰ
ᴹᴂ
ɯʤ̝ 

11

 

 مسئلہ ناسخ و منسوخ 

اسی طرح ناسخ و منسوخ کا مسئلہ  بہت پیچیدہ ہے۔اور اس کی پیچیدگی کا سبب یں ہے کہ اس کی اصطلاح میں سلف اور خلف کا 

ی انتشار کا سبب بن گیا ہے۔کیونکہ اہل علم اس کا کوئی متفقہ فیصلہ نہیں اختلاف ہے۔اور آج یں مسئلہ بہت زیادہ ذہنی و فکر

کرسکے۔کہ قرآن مجید  میں کونسی آیات منسوخ ہیں۔چنانچہ اس کا قرآن حکیم پڑھنے والے کی ذہنیت پر بہت برا اثر ہوتا ہے۔وہ 

یں آیت کسی دوسری آیت سے منسوخ ایک آیت سے کوئی حکم اخذ کرتا ہے اور اس کے دل میں یں خدشہ رہتا ہے کہ شاید 

ہو۔اس طرح اس حکم پر عمل کرنے سے ایک عذر مل جاتا ہے۔نسخ کے معانی میں اختلاف کے سبب مفسرین نے منسوخ آیات 

بتلایا۔لیکن امام ولی اللہ نے ان میں سے  19کی تعداد میں بہت اضافہ کردیا ہے۔جبکہ امام سیوطی نے اس میں کمی کردی اور انہیں 

آیات کو منسوخ قرار دیا۔ 5یات کا حل بتایا اور بقیہ آ 14

12

 

ا بمزید گہرائی میں جائیں تو معلوم ہوگا شاہ صاحب کے نزدیک قرآن میں کوئی آیت منسوخ نہیں ہے۔آپ کے نزدیک 

بقیہ منسوخ آیات کا بھی حل موجود ہے۔

13

 

فن میں خاص ارترت حاصل تھی۔اور اس فن  ا بچہ علم تفسیر کا دائرہ بہت وسیع ہے۔جبکہ شاہ صاحب کو علم تفسیر کے

کے اصول اور فروع سے بخوبی واقف تھے۔اس فن مین آپ کو وہی مقام حاصل ہے جو مجتہد فی المذہب کو حاصل ہوتا 

ہے۔مولانا سندھی فرماتے ہیں کہ آپ کو امام المفسرین مان لیا جائے تو کوئی مبالغہ نہ ہوگا۔

14

 

وستان کی سرکاری زبان فارسی تھی۔لیکن اس کے ساتھ یں زبان عوام میں بھی بولی شاہ صاحب کے زمانے میں ا بچہ ہند

اورسمجھی جاتی تھی۔اور اسے عمومی قبولیت حاصل تھی۔شاہ صاحب نے قرآن مجید کو عام م ر بنانے کے لیے اس کا ترجمہ رائج 

جمہ کیا۔اور اس کی شرح بھی لکھی۔ا بچہ اس زبان فارسی میں کیا۔لیکن شاہ صاحب نے نامساعد حالات کی پرواہ کیے بغیر یں تر

                                                      
11
 ۔28ص:، ولی اللہ،الفوزالکبیرفی اصول التفسیردہلوی، 

 ۔18، ص:اللہ،الفوزالکبیرفی اصول التفسیر ولیدہلوی، 12

 ۔72،ص: س۔ن،لاہور:سندھ سا ب اکیڈمی،شاہ ولی اللہ اور ان کا فلسفہ،عبیداللہسندھی، 13

 ۔35ص: ، دہلی مطبع فاروقی ، س۔ن 2( ص دہلوی،ولی اللہ ،مقدمہ فتح الرحمٰن ) فارسی  14

وقت کے بعض علماء اس پر کافی شور وغل کیا کہ شاہ ولی اللہ نے قرآن پاک کا ترجمہ کرکے ایک بدعت کی بنیاد ڈالی ہے۔

15

 

 اس عہد میں عموماً مسلمان اس غلط فہمی میں مبتلا  تھے کہ محض قرآن مجید کی تلاوت کرنے سے اس کا حق ادا ہوجاتا

ہے۔اسی وہ  سے شاہ صاحب نے قرآن مجید کا فارسی ترجمہ کیا۔اس ترجمہ قرآن کی خوبی یں ہے کہ اس میں مقدار،تعمیم اور 

تخصیص عربی کے بالکل مشابہ ہے۔ا بچہ شاہ صاحب نے بعض مقامات پر عوام الناس کی سہولت کے پیش نظر اس شرط کو نظر 

 انداز کیا ہے۔

صرف قرآن حکیم ہے اور سنت اس کی عملی تفصیل ہے۔اور یں قرآن ہی سے مستنبط ہے۔اسی دین کا اصلی و اساسی قانون 

شاہ صاحب عام مفسرین کی اس رائے سے اتفاق نہیں کرتے کہ قرآن حکیم میں متشابہات انسانی م ر سے بالا ہیں۔اور ان پر بحث 

 ہیں۔اسی طرح حروف عات قت قرآنی فہمی کے جائز نہیں۔آپ کے نزدیک "راسخین فی العلم" ان آیات متشابہات کو سمجھ سکتے

 خاص مقام رکھتے ہیں۔ شاہ صاحب اس فن میں بھی ایکلیے ایک خاص فن ہے۔

 علم الکلام اور فلسفہ 

شاہ صاحب نے اپنے عہد کے تقاضوں کے پیش نظر علم اسرا دین پر توہ  دی۔آپ کا بڑا علمی کارنامہ یں ہے کہ آپ نے 

متقدمین کے عقائد و نظریات کو نہایت مضبوط دلائل کے ساتھ ثابت کیا ہے۔شاہ صاحب کے نزدیک آئمہ اہل سنت اورعلماء 

صحیح علم وہ جو حال کے تقاضوں اور وروریات پوری کرے۔ان کا کہنا ہے کہ یں خصوصیت صرف قرآن حکیم میں ہے جو زمانے کا 

ہمرکاب ہے اور اس کے تقاضے پورا کرتا ہے۔

16

 

 س بارے میں فرماتے ہیں۔کہ مولانا شبلی نعمانی ا

"حجۃ اللہ البالغہ میں شاہ صاحب نے شریعت کے اسرار و حقائق بیان کیے ہیں۔جو درحقیقت علم الکلام کی روح رواں 

ہے۔جبکہ علم الکلام اس حقیقت کا نام ہے کہ مذہب اسلام کی نسبت ثابت کیا جائے کہ وہ منزل من اللہ ہے۔

17

 

 ار دین پر گفتگو کرتے ہوئے شاہ صاحب لکھتے ہیں کہحجۃ اللہ البالغہ میں علم اسر

"بعض لوگ خیال کرتے ہیں کہ شریعت کے احکام میں کوئی مصلحت نہیں ہوتی۔اور اللہ تعالی کی جانب سے مقرر کردہ 

زم کی اعمال اور ان کی جزا میں کوئی مناسبت نہیں۔اور احکام شریعت پر عمل کرنا ایسا ہی ہے جیسے کوئی آقا اپنے کسی ملا

آزمائش کے لیے کسی کو پتھر اٹھانے کا حکم دے اور اس کا مقصد صرف آزمائش کے کچھ اور نہیں ہوتا ۔شاہ صاحب 

فرماتے ہیں کہ یں گمان بالکل فاسد ہے۔مزید شاہ صاحب اس میں نے نماز ،روزہ، حج اورزکوۃ کی مصلحتیں بیان کی 

ہیں۔

18

 

دلائل کی معلومات فراہم کرتا ہے۔ اس میں وجود باری تعالیٰ، صفات اٰہیہ)، انبیاء  علم الکلام عقائد اور ان سے متعلق مباحث اور

کرام کی بعثت، معجزات، اور کرامات جیسے امور پر عقلی و نقلی دلائل کی روشنی میں بحث کی جاتی ہے۔ اس علم کے ذریعے عقائد 

پیدا ہوتی ہے۔چونکہ شاہ صاحب کے دور میں علماء نے  مضبوط ہوتے ہیں اور اسلامی عقائد کی عظمت کو اجا ب کرنے کی صلاحیت

 طق م و فلسفہ کی لا یعنی بحثوں کو علمیت کا معیار قرار دیا تھا۔ ہندوستان کے مدارس میں طق م و فلسفہ کی تعلیم و ترویج عام تھی، جو

 انداز سے فلسفیانہ بحثوں کا رخ اکثر عقلی موشگافی، لفظی بازی  بی اور بے مقصد بحثوں پر مبنی تھی۔ شاہ صاحب نے ایک نئے

 اسلامی عقائد و عبادات، اخلاق و معاشرت، سیاست و معیشت کی حکمت اور اسرار و رموز کی طرف موڑا۔

شاہ صاحب کی شہرہ آفاق کتاب "حجۃ اللہ البالغہ" شریعت کے مبادی اور اسلامی احکام کی حکمتوں اور مصالح سے بھرپور ہے۔ شیخ 

ہ صاحب کو جدید علم الکلام کا موجد قرار دیا ہے اور ان کی تصانیف کو غور و فکر کے ایک نئے میدان کے طور پر محمد اکرام نے شا

پیش کیا ہے۔

19

 

شاہ صاحب کی مشہور تصنیف "حجۃ اللہ البالغہ" میں انہوں نے اسلامی احکام کی مصلحتیں بیان کر کے ثابت کیا ہے کہ یں احکام 

  بے حد فید  ہیں۔ انسانی فلاح و بہبود کے لئے

علامہ شبلی نعمانی فرماتے ہیں کہ شاہ صاحب کی کتاب "حجۃ اللہ البالغہ" علم الکلام کی روح رواں ہے۔ اس میں انہوں نے شریعت 

کے حقائق اور اسرار بیان کیے ہیں۔

20

 

                                                      

 ۔272چغتائی،محمد اکرام،شاہ ولی اللہ)سوانح ،تصنیفات(، ص: 18

 ۔583ء ،ص: 2005ثقافت اسلامیہ، لاہور،  محمد اکرام، شیخ، رود کوثر، ادارہ 19

 اللہ تعالیٰ کی ذات و صفات، امور شاہ صاحب نے "حجۃ اللہ البالغہ" کے علاوہ اپنی ایک اور عربی تصنیف "البدور البازغہ" میں بھی

الٰہیات، اور انسان کی جبلی اور اجتماعی زندگی سے متعلق فلسفیانہ بحث کی ہے۔ اسی طرح "الخیر الکثیر" میں بھی علم الکلام کے 

 مختلف مضامین پر بحث کی گئی ہے۔

 فقہی اختلافات میں تطبیق 

فقہ کے میدان میں شاہ صاحب کی علمی اور دینی خدمات قابل قدر ہیں۔ شاہ صاحب خاندانی طور پر فقہ حنفی سے وابستہ تھے اور 

ان کی تعلیم و تربیت بھی اسی ماحول میں ہوئی۔ فتویٰ عالمگیر کی تدوین میں ان کے والد شاہ عبدالرحیمؒ بھی شامل تھے۔بعد ازاں، 

ز کے دوران انہیں دوسرے مسالک کو بھی قریب سے دھنے ک کا موقع ملا، جس سے ان کی نظر میں دوران تدریس اور قیام حجا

 وسعت پیدا ہوئی۔

ا بچہ شاہ صاحب خود حنفی فقہ کے پیروکار تھے مگر ان کی نظر میں دوسرے مکاتب بھی یکساں اہمیت کے حامل تھے۔ ہندوستان 

ں کے سلاین  کا سرکاری مذہب بھی حنفی تھا۔ فقہ کے میدان میں سب سے  باں ابتداء ہی سے فقہ حنفی کا رککز رہا ہے اور یہا

شاہ صاحب کے دور میں فقہی رجحانات ۔قدر خدمت "فتاویٰ عالمگیری" کی تالیف اورنگزیب عالمگیر کے دور میں انجام دی گئی

دوسرے مسالک کو برداشت کرنے کے حوالے سے جمود، تعصب اور تنگ نظری غالب تھی۔ ایک فقہی مسلک کے ماننے والے 

صاحب کو اس بات کی بہت فکر تھی کہ حنفی و شافعی مسلک کے فروعی مسائل پر جھگڑے ختم ہو  کے لئے تیار نہ تھےشاہ

 جائیں۔ان مسائل کے حل کے لیے آپ نے بھر پور انداز میں علمی کام کیا۔

و موضوع کو سب سے پہلے قرآ ن مجید اور حدیث کی روشنی میں امام شاہ ولی اللہ ؒ کا مسلک و طریقہ یں ہے کہ زیر بحث مسئلہ 

جانچتے۔بعد ازں اس کے بارے میں فقہاء کی آراء و اقوال کو کتاب و سنت کی روشنی میں پرکھتے۔وہ فقہی اقوال جو کتاب وسنت 

پراہ نہیں کرتے ،یہی  کے موافق ہوتے ،ان کو قبول کرلیتے اورجو خلاف ہوتے انہیں رد کردیتے۔اس معاملے میں وہ کسی کی

روش ان کے پوتے شاہ محمد اسمعیل کی تھی۔

21

 

 نے فقہی اختلاف کے سئلے  کو انصاف اور اتداال کے ساتھ حل کیا ہے۔شاہ صاحب فقہی مسالک کے اختلافی حبشاہ صا

تھے۔اور  مسائل ایک دوسرے پر منطبق کرنے کی کوشش کرتے تھے۔باوجود اس کے کہ آپ کے والد اور چچا حنفی المسلک

آپ کی تربیت بھی اسی ماحول میں ہوئی تھی۔لیکن آپ کے استا د شیخ ابو طاہر مدنی شافعی تھے۔شاہ صاحب نے ان دونوں مسالک 

شاہ صاحب اس بارے میں  کے بزرگوں سے فیض پایا۔اس لیے آپ ان دونوں مسالک کے اختلاف کی وہ  جانتے تھے۔چنانچہ

  :کہ لکھتے ہیں

ل میں ایک خیال ڈالا گیا کہ امام ابو نیفہؒ اور امام شافعی ؒ کے مسالک امت میں سب سے زیادہ میرے دل میں ایک خیا

مشہور ہیں۔سب سے زیادہ پیروکار بھی ان دونوں مسالک کے ہیں۔اور تصانیف بھی انہی دونوں کی زیادہ ہیں۔اس 

مسالک کو ایک کردیا جائے۔اس طرح کہ  وقت جو ارک حق ملاء اعلی کے علوم سے مطابقت رکھتا ہے وہ یں کہ ان دونوں

دونوں کے مسائل کو حدیث نبوی کے مجموعوں سے مقابلہ کر کے دیکھا جائے۔اور جو کچھ اس کے موافق ہو اس کو رکھا 

جائے اور دوسرے کو ساقط کردیا جائے۔

22

 

ز رہتی تھی۔شاہ صاحب درس فقہی مسائل پیش کرتے وقت،ان کی توہ  مختلف مسلکوں کے درمیان اختلاف کو کم کرنے پر رککو

حدیث میں اختلافی مسائل پر غور کرکے ان کے درمیان تطبیق کی کوشش کرتے تھے، جس سے طلباء میں وسعت نظری اور 

 تحقیق کا جذبہ پیدا ہوتا ہے۔

 شاہ صاحب نے فقہی موضوعات درج ذیل رسالے رکتب فرمائے ہیں:

یدؒ  
قل

 

تن
رسالہ میں آپ نے اجتہاد اور تقلید کے مسئلہ پر محققانہ اور متوازن انداز میں بحث اس :عقد الجید فی بیان احکام الاجتہاد وا

اس رسالہ میں آپ نے احکام شرعیہ کے متعلق اختلافات کے اسباب اور تار م  الانصاف فی بیان سبب الاختلاف: کی ہے۔

 کے اجتہادا رسالہ در مذہب فاروق اعظم: بیان کی ہے۔
ؓ
مشتمل ہے۔یں رسالہ حضرت عمر فاروق  ت اور فتاویٰ پر 

 علم حدیث کے فروغ میں کردار 

قرآن مجید کے بعد دوسری اہم اساس حدیث ہے۔شاہ صاحب کا نکتہ نظر یں ہے کہ ب  قرآن حکیم کی بعض آیات متشابہ 

 ۔ہیں ۔یعنی کہ ایک دوسرے سے تی۔آ جلتی ہیں تو وروری ہے کہ ان آیات کی تفسیر میں حدیث سے راہنمائی لی جائے

برصغیر میں علم حدیث کا احیاء شاہ صاحب کا دوسرا بڑا کارنامہ ہے۔آپ نے علم حدیث کی تدریس و اشاعت میں عظیم 

ء میں سفر حج سے واپسی کے بعد آپ نے خود کو علم حدیث کی تدریس و اشاعت کے لیے وقف کر 1732خدمات انجام دی ہیں۔ 

  نے داراث کیث کی اخت اختیار کر لی۔دیا۔شاہ صاحب کی تدریس حدیث کی وہ  سے مدرسہ رحیمیہ

                                                      

 ۔280چغتائی،محمد اکرام،شاہ ولی اللہ)سوانح ،تصنیفات(، ص: 22

پروفیسر غلام حسین جلبانی کے مطابق، "شاہ ولی اللہ محدث دہلوی نے ہندوستان میں ایک مستقل داراث کیث کی بنیاد 

رکھی۔

23

" 

بادشاہ محمد شاہ نے شاہ مدرسہ رحیمیہ بہت مقبول ہوا اور دور دراز سے طلباء یہاں آتے رہے۔ طلباء کی تعداد میں اضافہ ہوا تو مغل 

 جہاں آباد میں ایک حویلی دی جہاں تدریس کا کام ہوتا تھا۔ یں حویلی بعد میں شاہ عبدالعزیز کے مدرسہ کے نام سے مشہور ہوئی۔

 :ہ صاحب کی معروف کتب درج ذیل ہیںعلم حدیث پر شا

 ترتیب سے رکتب کیا گیا ہے۔مؤطا امام مالک کی عربی شرح، جس میں احادیث کو نئی :المسویٰ من الموطا

 مؤطا امام مالک کی فارسی شرح، جس میں احادیث اور آثار کو الگ الگ کیا گیا ہے۔:المصفیٰ شرح مؤطا

 امام بخاریؒ کے قائم کردہ عنوانات ابواب کی تشریح اور توجیہ بیان کی گئی ہے۔:شرح تراجم ابواب صحیح بخاری

 ت اور احکام دینی کو مبنی بر عدل ثابت کیا گیا ہے۔تعلیمات اسلام کو فطر:حجۃ اللہ البالغۃ

 شیوخ حجاز کی سند حدیث پر گفتگو کی گئی ہے۔ :الارشاد الیٰ مہمات الاسناد

 چالیس احادیث کا مجموعہ۔ :الاربعین

۔ من حدیث النبی الامین
س
سل
م
م

لفضل المبین فی ا مشتمل۔ :ا سل ت کے نام سے مشہور احادیث پر 
سل
م

 

 خدمات کی بدولت علم حدیث کی اشاعت میں نمایاں ترقی ہو ئی۔شاہ صاحب کی 

 رسمی تصوف کی اصلاح 

تصوف کا تعلق باطنی کیفیات سے ہے۔تصوف کا بنیادی مقصد تزکیہ نفس،اخلاق کی درستگی اور تصحیح نیت اور باطن میں 

کر تعلق مع اللہ میں کمال پیدا کر کے ابدی  موجود اخلاق ِ رذیلہ کا خاتمہ ہے۔تاکہ انسانی قلب ہر طرح کی نجاستوں سے پاک ہو

 سعادت حاصل کر سکے۔

شاہ صاحب کے دور میں جاہل صوفیا نے تصوف کا مقصد محض کرامات و شعبدہ بازی دکھانے کو قرار دیا ہوا تھا۔آپ نے 

اؒا ت اٰہیہ)"میں نام نہاد صوفیاء اورمشائخ کی اس غلط روش پرسخت تنبیہ کی ہے۔
ہی ی

 

تن

 اپنی کتاب"ا

اؒا ت الاٰہیہ)"میں شاہ صاحب دیی شین  پیروں سے سے مخاب  ہوتے فرماتے ہیں:چنا
ہی ی

 

تن

 نچہ "ا

                                                      

 ۔89غلام حسین،شاہ ولی اللہ کی تعلیم ص:جلبانی،  23

تم لوگوں کو کیا ہو گیا ہے کہ تم  بوہوں ،ٹولیوں میں بٹ گئے ہو،اور ہر بوہ اپنی راگ اپنی منڈلی میں الاپ رہا 

ہوئے ہو،جس طریقے کو اللہ تعالیٰ نے اے لوگو!تم اپنے آباء و اجداد کی رسومات کو بغیر کسی حق کے پکڑے ”ہے۔

کے ذریعے نازل فرمایا تھا اور اپنے لطف و کرم سے جس راہ کی طرف راہنمائی فرمائی تھی،اسے صلى الله عليه وسلم جناب رسول اللہ 

چھوڑ کر ہر ایک مستقل پیشواء بن گیا ہے،اور لوگوں کو اپنی طرف بلا رہا ہے۔اپنے آپ کو راہ یافتہ اور راہنما سمجھتے 

 خود م  کردہ اور ھٹکاننے والے ہو۔ہم ایسے لوگوں کو طعا  سند  نہیں کرتے جو لوگوں کو صرف اس لئے رکید ہو،حالانکہ

کرتے ہیں تاکہ ان سے ٹکے وصول کریں۔ایک نیک علم سیکھ کر دنیا بٹورتے ہو،کیونکہ ب  تک دیندار لوگوں کی اخت 

۔نہ میں ان لوگوں سے راضی ہوں جو اللہ اور اس کے رسول و شباہت اور طرز و انداز نہ اپنائیں دنیا حاصل نہیں ہو سکتی

کی بجائے خود اپنی جانب بلاتے ہیں۔اور اپنی رکضی و منشاء کی پا ی کا لوگوں کو حکم دیتے ہیں۔یں لوگ گمراہ اور صلى الله عليه وسلم

۔را ہزن ہیں۔ان کا شمار دجالوں،کذابوں قاتلوں میں ہوگا

24

 

نے والی افراط و تفریط میں درستگی اور اصلاح کی کوشش بھی فرمائی۔شاہ شاہ صاحب نے اس زمانے کے تصوف میں پائی جا

صاحب طریقت کو شریعت کے تابع سمجھتے ہیں۔احکام الٰہی کی بجا آوری کے نتیجے میں باطنی کیفیات و نتائج کو " احسان" کا نام دیتے 

نے اس کے خاتمے اور طریقت و شریعت میں ہم ہیں۔شاہ صاحب کے دور میں علماء اور صوفیاء میں جو بُعد اور دوری تھی۔آپ 

آہنگی کی تعلیم دی۔آپ نےتصوف کے نام پر جاہلانہ اور خلاف سنت سر بمیوں سے اجتناب نیز افراط و تفریط سے بچنے کی 

 تلقین کی ہے۔آپ کے نزدیک تصوف اور روحانی فکر کی اساس قرآن و سنت پر استوار ہے۔

یات اور افراط و تفریط سے آلود ہ رکوہ  تصوف کی نی ش شدت کے ساتھ ی ا اور شاہ صاحب نے خرافات و اوہام،غلط نظر

تنقید کی۔اتنی ہی شدت کے ساتھ صالح اور اسلامی تصوف سے تعلق پر زوربھی دیتے ہیں۔شاہ صاحب تصوف کو انسان کی 

ف القدس"میں چار اخلاقی اصولوں اخلاقی اور روحانی ترقی کے لیے وروری قرار دیتے ہیں۔چنانچہ شاہ صاحب اپنی کتاب"الطا

 کو تصوف کی بنیاد  قرار دیتے ہیں:

طہارت و پاکیزگی سے محض جسمانی صفائی ستھرائی رکاد نہیں ہے۔بلکہ اس کی روح یں ہےانسانی باطنی طور پر برے اور  :طہارت 

سے پاک ہو کر اشرااح و امینانن کی فاسد خیالات سے پاک ہو۔اور اس کا باطن منور اور پاکیزہ ہو،اورقلب انسانی باطل عقائد

 کیفیت سے مالا مال ہو۔نیز وہ افکار پریشاں،جزع فزع اور فریاد و ماتم سے دور ہوں۔

                                                      

اؒا ت الاٰہیہ)، ءج 24
ہی ی

 

تن

 ۔162،ص: 2دہلوی،ولی اللہ ،ا

تواضع سے رکاد عجز و انکسار ی ہے۔یعنی نفس انسانی غرور و تکبر سے پاک ہو۔اوراسی سے انسان میں اظہار  گی کی :تواضع

ت قرآن حکیم ،عبادات اور ٖذکر و اذکار کے ذریعے قلب میں سوزو دیاز،فروتنی اور کیفیت پیدا ہوتی ہے۔یہی خلق تلاو

خاکساری کا محرک بنتا ہے۔اور اسی کیفیت سے انسان کے اندر خشوع و خضوع کا وصف پیدا ہوتا ہے۔جو عالم جبروت سے تعلق 

 پیدا کرنے کا سبب بنتا ہے۔

میں وسعت اور کشادگی پیدا ہوجائے۔اور انسانی قلب مال کی محبت سے  سخاوت سے رکاد فیاضی ہے۔یعنی انسانی قلب:سخاوت

آزاد ہوکر اس مال کو اللہ کی محبت میں انسانی بھلائی کے کاموں میں بے دریغ خرچ کرے۔اور یہی خلق زہدوقناعت ،مہمان نوازی 

 ۔،جود و سخا ،تواضع و انکساری،صبر و شکر،او رنرمی کی صفات پیدا کرنے کا سبب بنتا ہے

عدالت ایک ایسا خلق عظیم ہے جس کے ذریعے سوسائٹی میں عدل و انصاف کا نظام قائم کیا جاتا ہے۔اور عوامی مفاد کا :عدالت

،تدبیر منزل اور اصلاحی  کا تحفظ اجتماعیتمیں عدل  تحفظ کیا جاتا ہے۔اور یہی صفت عدل اجتماعی نظاموں کی روح رواں ہے۔گویا

  امور شامل ہیں

 موضوع پر شاہ صاحب کی درج ذیل معروف تصنیفات ہیں۔تصوف کے 

اس کتاب میں لطائف نفس، روحانی حقائق و معارف اور تصوف و احسان کے اسرار و رموز کے بارے میں  الطاف القدس:

 تفصیلی وضاحت کی گئی ہے۔اس کا شمار تصوف کی اہم کتب میں ہوتا ہے۔

 ملا ت:
اس میں نیز س میں فلسفہ تصوف اور اصطلاحات تصوف پر روشنی ڈالی گئی ہے۔یں کتاب فارسی زبان میں لکھی گئی ہے۔ا ہ

تغیرات کا ذکر ہوا  تار م تصوف کو بیان کیا گیا ہے۔جس میں تصوف کے چار ادوار اور ان میں رونما ہونے والے حالات اور

 ہے۔نیز اس میں طبقات صوفیاء،ان کے رکاتب اور نسبتوں کی وضاحت کی گئی ہے۔

س کتاب میں تصوف کے اہم مسائل افارسی زبان لکھی گئی سات لمعات پر مشتمل تصوف کی اہم کتب میں سے ہے۔ یں لمعات:

 مثلا ابداع،خلق، تدبیر،وحدۃ الوجود،وحدۃ الشہود،عالم مثال،شخص اکبر وغیر پر روشنی ڈالی گئی ہے۔

طلا ت:
طلہ س

س
طلا ت پر مبنی ہے۔جس کے ہر 

س
میں تصوف کے اہم اور دقیق معارف و حقائق   یں کتاب فارسی زبان میں چھیالیس 

 بیان کیے گئے ہیں۔نیز اس  میں تجلیات اٰہیہ) کے اہم مباحث اور تصوف کی بنیادی اصطلاحات کا تعارف کریا گیا ہے۔

اؒا ت الاٰہیہ):
ہی ی

 

تن

یں کتاب تصوف اور سلوک کے بارے میں ہے۔یں  عربی اور فارسی دونوں زبانوں میں ہیں،یں کتاب دو  ا

 وں پر مشتمل ہے۔ہے۔ جلد

 کتاب میں یں کتاب عربی زبان میں دینی فلسفہ و حکمت پر لکھی گئی ہے۔یں اپنے موضوع پر بے مثال کتاب ہے۔اس الخیر الکثیر:

اسماء الٰہی کی حقیقت اور مسئلہ وحدت الوجود پر عارفانہ انداز میں گفتگو کی گئی باری تعالیٰ ،حقیقت ولایت، اقسام ولایت ،ذات 

 ہے۔

امام شاہ ولی اللہ نے علمی و عملی طور پر برصغیر پاک و ہند کی مسلم سوسائٹی کو زوال سے نجات دلانے کےلیے بھر 

پورجدوجہد کی۔اس حوالے سے آپ کا نام برصغیر کی مسلم تار م پر انتہائی گہرے اثرات رکتب کرنے والی شخصیات میں شامل 

 ہے۔

سال تھی۔آپ نے اپنے پیچھے دینی علوم کا ایک ایسا  смہوئی۔اس وقت آپ کی عمر ھ میں ммтсمحرم  нфآپ کی وفات 

 ذخیرہ چھوڑا۔جس کا فیض تا قیامت جاری رہے گا۔

 خلاصہ بحث 

برصغیر کے مسلمانوں کو زبوں حالی سے نکالنے اور اصلاح امت کے لیے شاہ صاحب نے بھر پور علمی و عملی کاوشیں 

پنے دور کے فکری و عقلی مسائل شریعت کے اسرار و مقاصد مدنظر رکھتے ہوئے حل کیے۔اسی کیں۔جس طرح امام غزالیؒ نے ا

طرح برصغیر پاک و ہند میں حضرت شاہ ولی اللہؒ نے شریعت کے حکیمانہ پہلوؤں پر روشنی ڈالی۔اور دور زوال میں رسمی تصوف کی 

علمی و عملی اقدامات کیے۔انہوں نے قرآن فہمی کے لیے  اصلاح کی اور مسلمانوں میں باہمی انتشار و نزاع کے خاتمہ کے لیے

 سب سے پہلے برصغیر میں قرآن حکیم حکیم کا فارسی میں ترجمہ کیا۔اور برصغیر میں علم حدیث کے فروغ کی بنیاد ڈالی۔

 اس مقصد کے لیے آپ نے مدرسہ رحیمیہ دہلی میں درس و تدریس ،تصنیف و تالیف اور تربیت یافتہ جماعت کے ذریعے

مسلمانان ہند کی راہنمائی کی۔آپ نے تجدید دین کے لیے اسلام کے اساسی اصولوں کو مدنظر رکھتے ہوئے عصری تقاضوں کے 

تناظر میں ایک نظام فکر متعارف کرایا۔آپ نے مسلمانوں کے انحطاط کا بنیادی سبب قرآنی تعلیمات سے غفلت اور بے اعتنائی کو 

ں میں سب سے پہلے قرآن فہمی کے لیے قرآن حکیم کا فارسی زبان میں ترجمہ کیا۔اصول تفسیر قرار دیا۔اور برصغیر کے مسلمانو

الفوزالکبیر،فتح الخبیر،تفسیر فتح الرحمٰن،تاویل الاحادیث،ازالۃالخفاءعن خلافۃ الخلفاء،اور حجۃ اللہ البالغہ آپ کی قرآن فہمی اور 

و فقہ شافعی میں  تطبیق پیدا کی تو دوسری جانب حدیث و فقہ میں تطبیق جلالت علمی کا شاار ر ہیں۔آپ نے ایک طرف فقہ حنفی 

دی۔الغرض شاہ صاحب نے برصغیر میں دینی علوم کے احیاء و فروغ میں اپنی تمام تر توانائیاں صرف کیں۔اور اصلاح احوال کے 

 لیے ہر شعبہ زندگی کے لوگوں کو بیدار کرنے کی کوشش کی۔

 


